Abenduak 15
UPN talde parlamentarioari atxikitako foru parlamentari Francisco Javier Trigo Oubiña jaunak 11-25/PES-00415 galdera idatzia egin du, Kirol Legeari buruz. Honako hau jakinarazten dio Nafarroako Gobernuko Kultura, Kirol eta Turismoko kontseilariak horren inguruan:
Nafarroako Kirolaren eta Jarduera Fisikoaren Institutua hasia da gaur egungo Legea aztertzeko eta eginen diren jarduerak eta hurrengo urratsak baloratzeko barne-lanetan. Era berean, prozesu horretan parte hartzeko lantalde bat sor dezala eskatu zaio Nafarroako Kirolaren Kontseiluari. 
Nolanahi ere, eta lege bat indarrean dagoenez, beharrezkotzat jo da aldez aurretik Nafarroako Kirolaren 2025-2028 Plan Estrategikoa egitea (joan den urrian aurkeztu zen), bi arrazoirengatik:
Plan hori funtsezkoa izanen da sektorearen eta Nafarroako gizartearen egungo eskaerei erantzungo dien esparru estrategiko bat osatzeko bidean aurrera egiteko, eta, jakina, Kirolaren Legean berrikuntzak eta aldaketak eragingo ditu esparru horrek. Bestetik, parte-hartzea handia izan delako (14 elkarrizketa mahai, sei lurralde mahai eta zortzi sektore mahai, inkestak, elkarrizketak, Nafarroako Kirolaren eta Jarduera Fisikoaren Institutuko teknikariekin bilerak, eta alegazioen fase publiko bat). Beraz, hitza eman zaie herritarrei eta kirolari lotutako eragile, elkarte eta erakundeei. 
Foru lege bat onesteko fase batzuk ez daude Institutuaren baitan, baina irmo uste dugu ahalik eta azkarren garatuko direla beharrezko prozedura guztiak, eta behar besteko epeak bermatuko direla, beharrezkoa den segurtasun juridikoa ziurtatzeko eta lana luze-zabal kontrastatu ahal izateko. Hartara, ahalik eta adostasun handiena izanen du legeak.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatzen dena betez.

